
Окъутув макъсады:Талебелерге исимлернинъ келишлернен тюрленюви  
                              акъкъында малюмат бермеге; метинлерде исимлернинъ  догъру
                              келишкен  ялгъамаларыны къоймагъа огретмек;
Инкишаф макъсады:Талебелернинъ иджадий къабилиетлерини,  
                             нутукъларыны, идракъ фаалиетини инкишаф этмек;
Тербиевий макъсад: Ана- Ватангъа, миллетимизге севги дуйгъуларыны  
                             къавийлештирмек; талебелерде эмексеверлик, окъувгъа авеслик,   
                             даима  ватанпервер олмакъны киби табиат чизгилерни ашламакъ.                                                                        
Дернинъ чешити: янъы бильги алув
Дерснинъ донатувы: дерслик, карточкалар, таркъатма материал, келишлернинъ 
                              умумий джедвели, «Къырым  манзаралары» ресимлер, ИКТ.
Шиар  :    «Ватандан яхшы шей ёкъ»

      Дерснинъ кетишаты:
I. Тешкилий къысым:
1.      Селямлашув.    Невбетчинен субет.         (баалав джедвелинен танышув)
1. Эв вазифесини тешкирюв: берильген исимлерни чокълукъта язып кельмек-
Дефтер-лер, бина-лар, терек-лер, агъач-лар, кобелек-лер, инсан-лар, къуш-лар, къалем-лер, айван-лар, денъиз-лер.  (сингармонизм къаиделери текрарлана).

II. Дерснинъ макъсадынен таныштырув къысымы: 
 I. Оджанынъ кириш сёзю. Тахтада  язылгъан шиарны  «Ватандан яхшы шей ёкъ» окъуп, бу сезлернинъ манасыны анълатмакъ, дерснинъ макъсатларыны айтмакъ.

III. Янъы мевзу 
1.Окъув фаалиет мотивациясы, дерснинъ мевзусы, макъсатлары.
2.Инанам-инанмайым оюны. Оджа талебелерге суаллер бере. Догъру олса – талебелер ешиль тёгеречик котерелер, янълыш олса- къырмызы тёгеречик.
1) къырымтатар тилинде 6 там маналы сёз чешити бар (догъру).
2) исим насыл? суалине джевап бере (ёкъ).
3) исимлер хас ве джыныс олалар (догъру).
4) исимлер тек теклик сайыларда къулланылалар (ёкъ)
5) джумледе исим муптеда вазифесини беджере (догъру).
3. Лугъат иши. (слайд 3)
Дияр- родина
Келиш – падеж
Бу сёзлернен талебелер бирер джумле тизелер ве ичлеринде исимлерини къайд этелер.
4.Оджанынъ сёзю.           
Грамматик масалы. (слайд 4)
Бир заманда бир къорантада 6 келиш яшай эди. Энъ буюги- Баш келиши. Экинджиси- сёз саиби –Саиплик келиши. Учюнджиси –чокъ тюшюнип отура эди –Тюшюм келиши. Бешинджиси –эр ерге башыны сокъа эди –Ер келиши.  Алтынджысы чешит чыкъышларда иштирак эте эди- Чыкъыш келиши.

        Исимнинъ джумледе башкъа сёзге олгъан мунасебетини ифаделеген грамматик шекилине келиш дейлер.
Къырымтатар тилинде 6 келиш бар: баш келиши, саиплик келиши, догърултув келиши, тюшюм келиши, ер келиши, чыкъыш келиши.
Исимлернинъ келишлернен денъишювине тюрленюв дейлер. (слайд 5-10)
Джедвельнен танышув.               (слайд 11)
Талебелер давушнен келишлернинъ адларыны окъуйлар.
                                          Акъылынъызда тутынъыз (слайд 12)
IV. Пекитюв.
1) Диалог тизюв. Тахтада Хансарайнынъ ресими, тюбюнде исе таянч сёзлер. Бу сёзлернен файдаланып, талебелер диалог тизелер. Тизильген диалогнынъ ичинде исимлерни ве ялгъамаланыны къайд этелер.
Таянч сёзлер: Багъчасарай, меркез, къадимий, дюльбер, къыйметли, джами, тарих, меракълы.
Диалогнынъ башыны оджа бере:
Кечкен ай оджамыз бизим сыныф талебелерини Хансарайны зиарет этмеге алып барды. Сонъра дерсте  бегенгенлерини сорады.
-Балалар, сеяхатымызны бегендинъизми?
-…
2) Келишлернинъ адларыны келишкен суаллерине ерлештирмек. (слайд 13-14)

3) Берильген аталар сёзлер ичинде базы сёзлерининъ ялгъамалары ёкъ. Бу сёзлерге суаль къойып, ялгъамаларыны язмакъ керек. 
Насыл япмакъ мумкюн? (слайд 15). Таркъатылгъан материалларынен  файдаланмакъ мумкюн.
Тешкерюв  (слайд 17)
4) Физкультдакъкъа.
5) Группаларда иш.
   а)1 группа: Берильген сёзлерни келишлернен тюрлендирмек керек.
Иш, дерс, ватан, саат, китап.
   б) 2 группа: Берильген джумлелерде «чечек» сёзюнинъ келишлерини къайд этинъиз.        (слайд 18)
в) 3 группа:  Вазифе. Берильген сёзлерни  рус  тилине терджиме этип, бирер джумле тизмек: 
Инша- сочинение
Манзара – пейзаж 
Бахт – счастье 
Такъвим – календарь 
V.Нутукъ инкишафы.
Берильген «Къырым манзаралары» ресимлерге бакъып, бирер джумле тизмек. Бу джумлелерден толу бир икяе чыкъмакъ керек.

(Талебелер азырлангъанда С.Какуранынъ «Къырымым» йыры» янгъырай, слайд 19-21 )

       VI.Дерснинъ нетиджелерини чыкъарув. Рефлексия.
VII. Эвге вазифе. Дерсликте с.68, 172-иш (1 группа), 
174-иш (2 группа). Берильген исимлерини келишлернен тюрлендирмек.                               Баалав.




